
Հայաստանի Հանրապետության կառավարության 2010 թվականի մարտի 4-ի նիստի <<Հայաստանի Հանրապետությունում նախնական մասնա​գիտա​կան (արհեստագործական) և միջին մասնագիտական կրթության և ուսուցման մասնագիտու​թյուն​ների և որակավորումների` կարողությունների ձևավորմանը միտված պետական կրթական չափորոշիչների մշակման և ներդրման հայեցակարգին ու գործողությունների ցանկին հավանություն տալու մասին>> N 8 արձանագրային որոշման 14-րդ կետի N 2 հավելվածով հավանության արժանացած` <<Նախնական մասնագիտական (արհեստագործական) և միջին մասնագիտական կրթության և ուսուցման մասնագիտությունների և որակավորումների` կարողությունների ձևավորմանը միտված պետական կրթական չափորոշիչների մշակման և ներդրման գործողությունների>> ցանկի <<Խնդիր 1-ին Հայաստանի Հանրապետությունում ՄԿՈՒ չափորոշիչների մշակման ու ներդրման արդի մոտեցումների կիրառումը երաշխավորող` միասնական իրավական դաշտի ապահովում>> բաժնի <<կատարման ժամկետ>> սյունակի բոլոր կետերում <<2010>> թվերը փոխարինել <<2011>> թվերով: 


ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՐՏԻ 4-Ի ԹԻՎ 8 ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
	               Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2010 թվականի մարտի 4-ի թիվ 8 նիստի <<Հայաստանի Հանրապետությունում նախնական մասնա​գիտա​կան (արհեստագործական) և միջին մասնագիտական կրթության և ուսուցման մասնագիտու​թյուն​ների և որակավորումների` կարողությունների ձևավորմանը միտված պետական կրթական չափորոշիչների մշակման և ներդրման հայեցակարգին ու գործողությունների ցանկին հավանություն տալու մասին>> արձանագրային որոշման (այսուհետև՝ Հայեցակարգ) հավելված 2-ի «Նախնական մասնագիտական (արհեստագործական) և միջին մասնագիտական կրթության և ուսուցման մասնագիտությունների և որակավորումների՝ կարողությունների ձևավորմանը միտված պետական կրթական չափորոշիչների մշակման և ներդրման գործողությունների ցանկ»-ով (այսուհետև՝ ցանկ) սահմանված միջոցառումների ժամկետների կատարումը: 

	2.
	Ընթացիկ իրավիճակը և խնդիրները

	
	ՀՀ կրթության և գիտության նախարարությանը պատվիրակված է 2010 թվականի ընթացքում /սկզբնական վերջնաժամկետը սահմանվել էր դեկտեմբերի 27-ը/ իրականացնել ցանկով սահմանված մի շարք միջոցառումներ, որոնց ոչ ամբողջական կատարման պատճառներն են. 
1. Ցանկի Խնդիր 1-ով պայմանավորված «Գործողությունները» բաժնի՝ 1-ից 5-րդ կետերով և 16-ից 19-րդ կետերով նախատեսված է մի շարք օրենքներում և այլ իրավական ակտերում փոփոխություններ կատարելու մասին նախագծերի մշակումը և սահմանված կարգով դրանց հաստատման ներկայացնելը:  Այդ փոփոխությունները պետք է արվեին <<Վերջնական արդյունքներ>> բաժնի 1-ին և 1.1-րդ կետերով ամրագրված կրթական չափորոշիչի արդիական և միջազգային մոտեցումներին համապատասխանող  նոր սահմանման և ձևաչափի մշակումից հետո` անհրաժեշտության դեպքում, եթե այն կհակասեր գործող օրենսդրության մեջ կիրառվող սահմանմանը:  Փոփոխությունները պետք է միտված լինեն  նաև սոցիալական գործընկերության ամրապնդմանը և մարդկային ռեսուրսների զարգացման շարունակականության հիմքերի ապահովմանը՝ ըստ 3.1 կետի։ 

ՄԱԶԾ-ի կողմից իրականացվող  ՄԿՈՒ համակարգի աջակցության ծրագրի շրջանակում հրավիրվել է միջազգային փորձագետ Էնթոնի Թյուրելը, որը ՄԿՈՒԶԱԿ-ի անձնակազմի հետ համատեղ կատարել է մի շարք ուսումնասիրություններ և տեղական գործընթացների մշտադիտարկման աշխատանքներ, այդ թվում հոկտեմբեր-նոյեմբեր ամիսների ընթացքում   մշակվել է կրթական չափորոշիչի նոր ձևաչափի նախագիծը, հստակեցվել է դրա սահմանումը` միջազգային չափանիշներին համապատասխան։ Նախագծային փաթեթում առաջարկվել է նաև համապատասխանեցված վերապատրաստումների ծրագրերը։  Ոչ պաշտոնական զեկույցը ներկայացվել է 2011թ. հունվարի 13-ին: Մյուս կողմից հնարավոր փոփոխությունները կարող էին պայմանավորված լինել որակավորումների ազգային շրջանակի ընդունման հանգամանքով, որը դեռևս չի հաստատվել և հետևաբար հնարավոր չէ իրավական ակտերում կատարել այնպիսի փոփոխություններ, որոնք իրական հիմնավորում կունենան։ Խնդիր է նաև այն, որ ՄԿՈՒ համակարգում դեռևս ներդրված չէ կրեդիտային համակարգը, ավելին, նույնիսկ հստակեցված չեն առանցքային մոտեցումները, որը նույնպես կանխում է փոփոխությունների առաջադրումը։ 

  2. 6-ից 9-րդ կետերով նախատեսված կարողութենամետ չափորոշիչների մշակման կարգի վերանայումը և հաստատումը՝ ըստ «Վերջնական արդյունքի» 2-րդ և  2.1-րդ կետերի, պայմանավորված է սոցիալական գործընկերների դերի հստակեցումով ու կարգավորվածությամբ։ 
Հիմք ընդունելով Սոցիալական գործընկերության հուշագիրը և Հայեցակարգը, «Նախնական մասնագիտական (արհեստագործական) և միջին մասնագիտական  կրթության մասին» օրենքի պահանջները ՄԿՈՒԶԱԿ-ի կողմից սահմանվել է չափորոշիչների մշակման տեխնիկական առաջադրանքը, կիրառվել է սոցիալական գործընկերության սկզբունքով առաջադրված անձանցից աշխատանքային խմբերի ղեկավարներին  ՀՀ ԿԳՆ նախարարի կողմից հաստատելու և նրանց կողմից աշխատանքային խմբերի ձևավորման  մեխանիզմը։ Նշված ընթացակարգի փորձարկման արդյունքում մշակվում է համապատասխան կարգ, որը հնարավոր կլինի ամփոփել ՄԿՈՒԶԱԽ-ի կանոնադրությունը հաստատելուց, ոլորտային հանձնաժողովների ձևավորման և գործունեությանը կարգը սահմանելուց, որակավորումներն ազգային շրջանակը հաստատելուց և ՄԿՈՒ ոլորտում կրեդիտային համակարգի առանցքային հարցերը հստակեցնելուց  հետո։
       Մասնագիտական չափորոշիչների սահմանման գործում էական նշանակություն ունի նաև մասնագիտության չափորոշիչների և նկարագրերի առկայությունը, որոնք ՀՀ աշխատանքի և սոցիալական ապահովության նախարարությունում  գտնվում  են մշակման փուլում։ 

   3. 10-րդ կետով սահմանված ՄԿՈՒԶԱԿ-ի լիազորությունների վերանայման և փոփոխված կանոնադրության հաստատման նախապայմանը պայմանավորված է ՄԿՈՒԶԱԿ-ին նոր լիազորություններ վերապահելով, որը պետք է բխեր ԵՀԳԳ Հայաստանում մասնագիտական կրթության և ուսուցման ոլորտի աջակցության ծրագրի ֆինանսավորման համաձայնագրի գործողություններից։ Ենթադրվում էր ՄԿՈՒԶԱԿ-ի կարգավիճակի և կառավարման մարմնի փոփոխությունը, որի վերաբերյալ քաղաքական  որոշում դեռևս չի կայացվել։

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	       Հաշվի առնելով, որ ժամանակային առումով հնարավոր չէր 2010 թվականի ընթացքում Մասնագիտական կրթության և ուսուցման զարգացման ազգային խորհրդի /ՄԿՈՒԶԱԽ/ նիստի քննարկմանը դնել կրթական չափորոշիչի նոր ձևաչափի նախագիծը և իրականացնել դրան հաջորդող միջոցառումները /օրենսդրական փոփոխությունների նախագծերի մշակում, ներկայացում շահագրգիռ նախարարություններ, ՀՀ կառավարություն, ՀՀ ԱԺ/, ինչպես նաև սույն աղյուսակի 2-րդ կետում նշված խնդիրները, առաջարկվում է երկարաձգել նշված միջոցառումների կատարման ժամկետները`  2010 թ. փոխարինել 2011թ.-ով:

	5.
	Նախագծի մշակման գործընթացում ներգրավված ինստիտուտները և անձիք

	
	Չեն ընդգրկվել:

	6.
	Ակնկալվող արդյունքը

	
	<<Հայաստանի Հանրապետությունում նախնական մասնա​գիտա​կան (արհեստագործական) և միջին մասնագիտական կրթության և ուսուցման մասնագիտու​թյուն​ների և որակավորումների` կարողությունների ձևավորմանը միտված պետական կրթական չափորոշիչների մշակման և ներդրման հայեցակարգին ու գործողությունների ցանկին հավանություն տալու մասին>> արձանագրային որոշման (այսուհետև՝ Հայեցակարգ) հավելված 2-ի «Նախնական մասնագիտական (արհեստագործական) և միջին մասնագիտական կրթության և ուսուցման մասնագիտությունների և որակավորումների՝ կարողությունների ձևավորմանը միտված պետական կրթական չափորոշիչների մշակման և ներդրման գործողությունների ցանկ»-ով (այսուհետև՝ ցանկ) սահմանված միջոցառումների ամբողջական կատարումը:

	7.
	Այլ տեղեկություններ (եթե այդպիսիք առկա են)

	
	-


ԱՄՓՈՓԱԹԵՐԹ
<<Հայաստանի Հանրապետության կառավարության 2010 թվականի մարտի 4-ի թիվ 8 արձանագրային որոշման մեջ փոփոխություն կատարելու մասին>> նախագծի վերաբերյալ շահագրգիռ մարմինների կողմից արված դիտողությունների և առաջարկությունների մասին

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ էկոնոմիկայի նախարարություն

25.01.2011թ.

թիվ 01/16.11/250-11
	Դիտողություններ և առաջարկություններ չկան
	Ընդունված է 
	Նախագծում փոփոխություններ չեն արվել:

	ՀՀ ֆինանսների նախարարություն

27.01.2011թ.

թիվ 1/4.4-3/596-11
	Դիտողություններ և առաջարկություններ չկան
	Ընդունված է
	Նախագծում փոփոխություններ չեն արվել:

	ՀՀ արդարադատու-թյան նախարարություն


	1. «Հայաստանի Հանրապետության կառավարության 2010 թվականի մարտի 4-ի թիվ 8 արձանագրային որոշման մեջ փոփոխություն կատարելու մասին» Հայաստանի Հանրապետության կառավարության արձանագրային որոշման նախագծի /այսուհետ` Նախագիծ/ վերնագրում և 1-ին կետում «փոփոխություն» բառերն անհրաժեշտ է փոխարինել «փոփոխություններ» բառերով, քանի որ հիշյալ որոշմամբ հաստատված հավելված 2-ում կատարվում են մեկից ավելի փոփոխություններ:   

          2.     Նախագծի 1-ին կետի 1-ին ենթակետում «տողերում» բառն անհրաժեշտ է փոխարինել «կետերում» բառով, քանի որ իրավական ակտերում դրույթները շարադրվում  են հերթական համար ունեցող կետերի տեսքով: Միաժամանակ հայտնում ենք, որ հիշյալ ենթակետում «2010թ.» փոխարինել «2011թ.»-ով» բառերն անհրաժեշտ է փոխարինել «2010» թվերն անհրաժեշտ է փոխարինել «2011» թվերով» բառերով: 


	Ընդունված է
	Նախագծում կատարվել են անհրաժեշտ փոփոխություններ: 

























































































































































